
					ఈ పుట అచ్చుదిద్దబడ్డది

గాలిని గెలిపించి కరుణ వాటించి - కేళిమై మము రక్షింపవే” యనిన

సురలప్రార్థనకు శేషుఁడు శాంతి బొంది - కరువలికిని వీవఁగా నను విచ్చి

యించుక యొకఫణం బెత్తినఁ జొచ్చి - మించినబలిమి సమీరుండు ద్రోయఁ

జెలువేది యందొక్కశిఖరంబు విఱిగి - తలకొన్నగాలిచే దవ్వుగాఁ దూల

గురుతరగతి నద్రికూటంబు గాఁగ - ధరణీశ! యబ్ధిమధ్యంబునఁ బడియె,

దేవ! యాసింహళద్వీపంబునందు - దేవేంద్రుపనుపున దేవతాశిల్సి

కరకౌశలమున లంకాపురం బనెడు - పురము నిర్మించెఁ దత్పురవరంబునకుఁ

గోట లే డొప్పు; నక్కోటగోడకును - వాటమై నాల్గేసి వాకిళ్ళు గలవు;720

తఱుచైన యట్టికొత్తడములతోడ - నిఱవైన ముందఱి యిట్టికకోట;

పడమటిద్వార మేర్పడఁ గాచి యుందు - రెడపక రాక్షసు లెనుబదికోట్లు;

దానవు లుత్తరద్వారంబు గాచి - యేనూటడెబ్బదియేడుకో ట్లుండుఁ ;

దూర్పువాకిలియందు దొలఁగ కేప్రొద్దు - దర్పించి యుందురు తగ నూఱుకోట్లు;

దక్షిణద్వార ముద్ధతిఁ గాచియుందు - రక్షీణదానవు లఱువదికోట్లు;

అరయ నాలోపలి యాఱుకోటలను - నరనాథ! యిరువదినాల్గువాకిళ్ల;

వరుస నీచెప్పిన వడువున నెపుడు - దరి గాచియుందుదు ధరణీతలేశ!

తిరు మగుచున్నట్టి దిడ్డివాకిళ్ళ - నురుసత్త్వు లుండుదు రొక్కొక్కకోటి;

పురమధ్యవీథి నెప్పుడుఁ గాచియుందు - రఱువదిలక్షలు నార్నూరుకోట్లు;

కుంభకర్ణునినిద్రగుహఁ గాచియుండు - జృంభణ మొప్ప వసిం చాఱుకోట్లు;
730

మొనసి యారావణు మొగసాలఁ గాచి - కొనియుందు రొకలక్షకోటిరాక్షసులు;

ఒనర నావాకిట నుండురాక్షసులు - వినవయ్య! యిఱువదివేలకో ట్లెలమిఁ;

జెలువంబుగా నింద్రజిత్తువాకిటను - బలవంతు లుందురు పదివేలకోట్లు;

ఘనులైన యాయతికాయాదివీర - దనుజులవాకిళ్ళఁ దరలకుండుదురు;

ఎన్నికతో మఱి యినకులాధీశ! - యెన్నరా దాసేన యెంతయు ఘనము

వాసవాంతకులావు వర్ణింపఁదరమె? - యీసునఁ గైలాస మెత్తినవాఁడు,

వనజజుం డతనికి వర మిచ్చినాఁడు - దనుజులచేత గంధర్వులచేత

నమరులచేత నయ్యక్షులచేత - సమరంబులోపలఁ జావు లేకుండ

సమరంబు లేల? యేచందంబులందు - సమయింపరాదు రాక్షసలోకనాథు;

నతఁడు మీచేతన యనిఁ జచ్చుఁ గాని - క్షితినాథ! యితరులచే నసాధ్యుండు;
740

కుంభకర్ణుండు చేకొనఁడు చీరికిని - జంభారినైనను సమరంబులోన

నెత్తినమదమున నెఱుఁగఁ డేభయము; - చిత్తంబులో నింద్రజి త్తనువాఁడు

హరునకుఁ బ్రియముగా యాగంబుఁ జేసి - వరశక్తిఁ బడసెను వజ్రకవచము

నరుదుగా మాయావియై విల్లు వట్టి - యరుల నాకాశంబునందుండి గెలుచు

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 30 జనవరి 2024న 05:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







